
Түйіндеме 

Физикалық медицина аппараттары балалар оңалтусының негізгі тірегі болып табылады. Осы 

шолу мақаласында «Ұлттық балаларды оңалту орталығы» тәжірибесінде қолданылатын аппараттық 

әдістер - синусоидты модуляцияланған тоқ (СМТ), электрофорез, Биоптрон жарықтық терапиясы, 

магниттік терапия, транскраниалды магниттік стимуляция (ТМС), электростимуляция, су 

процедуралары (душ Шарко, інжу ваннасы, су асты душы) және балшық терапиясы - 2022-2025 

жылдардағы халықаралық зерттеулер негізінде талданады. ТМС пен электростимуляция церебральды 

сал ауруы (ЦСА) бар балалардың моторлық функциясын жақсартуда және спастикалықты азайтуда 

тиімді екені жүйелі шолулар мен мета-анализдермен расталған. Гидротерапия бұлшықет тонусын 

төмендетіп, жалпы және нәзік моторлық функцияны, тепе-теңдікті арттыратыны дәлелденген. 

Биоптрон поляризацияланған жарық терапиясы тіндік регенерацияны жеделдетіп, 

микроциркуляцияны жақсартады. Балшық терапиясы спастикалықты азайтуда тиімді бальнеологиялық 

әдіс болып табылады. Мультидисциплинарлық топпен бірлескен кешенді оңалту сапалы нәтиженің 

негізгі кілті болып табылады. 

Түйін сөздер: физикалық терапия әдістері, транскраниалды магниттік стимуляция, электрлік 

стимуляция терапиясы, гидротерапия, бальнеология, церебральды сал ауруы, педиатриялық оңалту, 

пәнаралық зерттеу. 

Аппараты физической медицины являются основой детской реабилитации. В данной обзорной 
статье на основе опыта работы в Национальном центре детской реабилитации и международных 
исследований 2022–2025 годов анализируются аппаратные методы: синусоидальные модулированные 
токи (СМТ), электрофорез, светотерапия Биоптрон, магнитотерапия, транскраниальная магнитная 
стимуляция (ТМС), электростимуляция, водные процедуры (душ Шарко, жемчужная ванна, подводный 
душ-массаж) и грязелечение. Доказано, что ТМС и электростимуляция эффективны для улучшения 
моторной функции и снижения спастичности у детей с церебральным параличом (ЦП), что 
подтверждается систематическими обзорами и мета-анализами. Гидротерапия улучшает общую и 
мелкую моторику, равновесие и мышечный тонус. Поляризованная световая терапия (Биоптрон) 
ускоряет регенерацию тканей и улучшает микроциркуляцию. Грязелечение является эффективным 
бальнеологическим методом для снижения спастичности. Комплексная реабилитация с участием 
мультидисциплинарной команды является ключевым условием достижения качественного результата. 

Ключевые слова: методы физической терапии, транскраниальная магнитная стимуляция, 

электростимуляционная терапия, гидротерапия, бальнеология, церебральный паралич, педиатрическая 
реабилитация, междисциплинарное исследование. 

Abstract 

Physical medicine devices form the foundation of pediatric rehabilitation. This review article analyzes 

hardware-based physical medicine methods used at the National Center for Children's Rehabilitation - 

sinusoidal modulated currents (SMC), electrophoresis, Bioptron light therapy, magnetic therapy, transcranial 

magnetic stimulation (TMS), electrical stimulation, hydrotherapy procedures (Charcot shower, pearl bath, 

underwater shower massage), and peloid therapy - based on international studies from 2022 to 2025. TMS and 

electrical stimulation have been confirmed effective in improving motor function and reducing spasticity in 

children with cerebral palsy (CP) through systematic reviews and meta-analyses. Hydrotherapy improves gross 

and fine motor function, balance, and muscle tone. Bioptron polarized light therapy accelerates tissue 

regeneration and improves microcirculation. Peloid therapy is an effective balneological method for reducing 

spasticity. Comprehensive rehabilitation with a multidisciplinary team is the key condition for achieving 

quality outcomes. 

Keywords: physical therapy modalities, transcranial magnetic stimulation, electric stimulation 

therapy, hydrotherapy, balneology, cerebral palsy, pediatric rehabilitation, interdisciplinary research. 

Кіріспе 

Балалар реабилитациясы - жүйке жүйесі мен тірек-қимыл аппараты зақымдалған балалардың 

функционалдық мүмкіндіктерін қалпына келтіруге бағытталған кешенді медициналық процесс. 

Церебральды сал ауруы (ЦСА) дүниежүзі бойынша балалардағы қозғалыс мүгедектіктерінің жетекші 
себебі болып қала береді [1]. Физикалық медицина аппараттары, соның ішінде электротерапия, 

магнитотерапия, нейромодуляция, гидротерапия және басқа да физикалық факторларға негізделген 

әдістер, балалар реабилитациясында кеңінен қолданылады [2]. КеАҚ «Ұлттық балаларды оңалту 

орталығында» (Орталық) осы аппараттық әдістер күнделікті клиникалық тәжірибеде кешенді түрде 

қолданылып, балалардың функционалдық мүмкіндіктерін арттыруда маңызды рөл атқарады. 

Зерттеу мақсаты 

Осы шолу мақаласының мақсаты - КеАҚ «Ұлттық балаларды оңалту орталығы» тәжірибесінде 

қолданылатын физикалық медицина аппараттарының клиникалық тиімділігін 2022–2025 жылдардағы 

халықаралық ғылыми зерттеулер негізінде жүйелі талдау және мультидисциплинарлық тәсілдің оңалту 

нәтижелеріне ықпалын бағалау. 

Электротерапия: СМТ, электрофорез және электростимуляция 

Синусоидты модуляцияланған тоқ (СМТ) терапиясы бұлшықет спастикалығын азайтуда, 

ауырсынуды басуда және бұлшықет тонусын реттеуде кеңінен қолданылады. Ауыспалы токтың 

модуляцияланған режимдері терең тіндерге ену арқылы трофикалық процестерді жеделдетіп, 

жергілікті қан айналымын жақсартады. Электрофорез - дәрілік заттарды тері арқылы тұрақты электр 

тоғымен тасымалдау әдісі -шеткі жүйке жүйесінің зақымдануы бар балаларда регенеративті 
процестерді күшейту үшін тиімді қолданылады [3]. 

Нейробұлшықет электростимуляциясы (НБЭС) ЦСА-мен ауыратын балалардың қозғалыс 

функциясын жақсартуда жан-жақты зерттелген. 8 рандомизацияланған бақыланатын сынақты 

қамтыған мета-анализ нәтижесі бойынша, электростимуляция ЦСА-мен ауыратын балалардың 

жоғарғы аяқ бұлшықет күші мен спастикалығын айтарлықтай жақсартады [4]. 2025 жылы жарияланған 

скопинг-шолу сенсорлық деңгейдегі электростимуляцияның - TENS, терапиялық электростимуляция 

(ThrES) -ЦСА-мен ауыратын балалардың нейропластикалығын жеңілдетіп, спастикалықты азайтуда 

тиімді екенін нақтылады [5]. Ботулотоксин инъекциясынан кейін НБЭС қолдану функционалдық 

нәтижелерді одан да жақсартатыны мета-анализбен расталды [6]. 

Транскраниалды магниттік стимуляция (ТМС) 

Транскраниалды магниттік стимуляция (ТМС) - балалар реабилитациясындағы заманауи 

нейромодуляция технологиясы. Магниттік импульстардың ми қыртысына ықпал ету арқылы 

нейрондық белсенділікті реттейтін бұл технология физикалық медицина аппараттарының 

инновациялық бағытын білдіреді. 2023 жылы Frontiers in Pediatrics журналында жарияланған жүйелі 
шолу мен мета-анализ бойынша, қайталамалы ТМС (rTMS) ЦСА-мен ауыратын балалардың моторлық 

функциясы мен тіл қабілетін жақсартуда оң нәтиже беретіні расталды [7]. 

Жоғары жиілікті rTMS (>1 Гц) нейрондық деполяризацияны тудырып, зақымдалған 

аймақтардың қозғыштығын арттырады, ал төмен жиілікті rTMS (≤1 Гц) тежеуші әсер көрсетеді. 2024 

жылы жарияланған желілік мета-анализ rTMS-тің ЦСА бар балалардың қозғалыс функциясын 

жақсартуда тиімді екенін растады. Сонымен қатар, жоғары және төмен жиілікті стимуляцияны 

біріктіріп қолдану ең жоғары терапиялық әсер көрсеткен [8]. 2025 жылы жарияланған жүйелі шолу мен 

мета-анализ инвазивті емес ми стимуляциясының ЦСА-мен ауыратын балалардың тепе-теңдігі мен 

қозғалғыштығын жақсартуда қауіпсіз және тиімді екенін растады [9]. 

Биоптрон жарықтық терапиясы және магниттік терапия 

Биоптрон - поляризацияланған кең спектрлі жарықты қолданатын жарықтық терапия аппараты 

(толқын ұзындығы 480-3400 нм). Бұл технология тіндік регенерацияны жеделдетіп, қабынуды азайтып, 

микроциркуляцияны жақсартады. Жарықтың фотобиомодуляциялық әсері митохондриялық деңгейде 

жасуша энергиясын өндіруді ынталандырып, бір сеанстан кейін 48 сағатқа дейін жалғасатын 

регенерация процестерін іске қосады [10]. Балалар реабилитациясында Биоптрон терапиясы 
электротерапия процедуралары алдында немесе одан кейін кешенді тағайындалады. 

Магниттік терапия - айнымалы немесе тұрақты магниттік өрісті қолданатын 
физиотерапиялық әдіс. Бұлшықет тонусын реттеу, ауырсынуды басу, трофикалық процестерді 
жақсарту мақсатында тағайындалады. 2024 жылы жарияланған рандомизацияланған бақыланатын 
пилоттық зерттеу импульстік электромагниттік өріс терапиясының (PEMF) ЦСА-мен ауыратын 
балалардың динамикалық постуралдық тепе-теңдігін жақсартуда перспективалы нәтиже беретінін 
анықтады [11]. 

Гидротерапия: душ Шарко, інжу ваннасы, су асты душы 

Гидротерапия - физикалық медицинадағы тиімді аппараттық әдістердің бірі. Душ Шарко 

қысымды су ағынын пайдалана отырып, бұлшықет тонусын реттеп, лимфа айналымын жақсартады. 
Інжу ваннасы - ауа көпіршіктерімен байытылған сумен жүргізілетін процедура - терінің рецепторлық 
аппаратына мультисенсорлық ықпал ете отырып, психоэмоциялық тұрақтандыруға және бұлшықет 
спастикалығын азайтуға мүмкіндік береді. Су асты душы тікелей гидромассаж арқылы тіндік 
трофиканы жақсартады [12]. 

2025 жылы PLOS ONE журналында жарияланған жүйелі шолу мен мета-анализ 
гидротерапияның ЦСА-мен ауыратын балалардың жалпы және нәзік моторлық функциясын, тепе-

теңдігін және бұлшықет тонусын жақсартатынын дәлелдеді [13]. Су ортасының гидростатикалық 

қысымы буын жүктемесін азайтып, бұлшықет спастикалығын басады, микроциркуляцияны 
жақсартады және сенсорлық интеграцияны ынталандырады. Жас ерекшеліктері мен емдеу курсының 
ұзақтығы нәтижеге айтарлықтай ықпал ететіні анықталған. 

Балшық терапиясы (пелоидтерапия) 
Балшық терапиясы немесе пелоидтерапия- биологиялық белсенді минералдарға, органикалық 

қосылыстарға және микроэлементтерге бай табиғи балшықты емдік мақсатта қолданатын 
бальнеологиялық әдіс. Балшықтың жылулық, химиялық және механикалық ықпалының үйлесімі 
арқасында буын қозғалысының көлемі кеңейіп, бұлшықет тонусы қалыпқа келеді, шеткі қан айналымы 
жақсарады [14]. ЦСА-мен ауыратын балаларда пелоидтерапия спастикалықты азайтуда, буын 
контрактуралары мен тіндік тыртықтарды жұмсартуда тиімді аппараттық әдіс ретінде оңалту кешеніне 
енгізіледі. Пелоидтерапия әдістемелері әр баланың клиникалық жағдайына сай жеке таңдалып, 
қайталама курстармен қолданылады [14]. 

Инвазивті емес терапиялардың кешенді тиімділігі 
2025 жылы Pediatrics журналында жарияланған желілік мета-анализ спастикалық ЦСА-да 

инвазивті емес терапияларды кешенді салыстырды. 5765 зерттеуден іріктелген 81 рандомизацияланған 
бақыланатын сынақтың талдауы бойынша биофидбек, TENS, бүкіл дене вибрациясы және ТМС 
спастикалықты азайтуда және жалпы моторлық функцияны жақсартуда тиімді инвазивті емес бағыттар 
ретінде анықталды [15]. Бұл нәтижелер физикалық медицина аппараттарының кешенді қолданылуын 
ғылыми тұрғыдан нығайтады. 

Мультидисциплинарлық тәсіл 

Физикалық медицина аппараттарының тиімділігі мультидисциплинарлық топ жұмысымен 
үйлестірілгенде айтарлықтай артады. Ұлттық балаларды оңалту орталығында дәрігер, физикалық 
медицина мейіргері, физикалық терапевт, эрготерапевт, логопед және психологтың бірлескен жұмысы 
әр баланың жеке оңалту бағдарламасын тиімді жоспарлауға мүмкіндік береді. Мейіргердің рөлі 
аппараттық процедураларды дұрыс жүргізу, баланың реакциясын бақылау және команда мүшелерімен 
жедел байланыс орнату тұрғысынан ерекше маңызды [16]. 

Халықаралық зерттеулер жеке бағдарламаланған, мультидисциплинарлық тәсілмен 
жүргізілген оңалтудың баланың когнитивті, физикалық және әлеуметтік белсенділігін қалпына 
келтіруде тиімдірек екенін растайды [17]. Отбасының оңалту процесіне белсенді қатысуы да нәтижені 
күшейтетін маңызды фактор болып табылады [18]. 

Қорытынды 

Физикалық медицина аппараттары - СМТ, электрофорез, Биоптрон, магниттік терапия, ТМС, 
электростимуляция, гидротерапия (Шарко душы, інжу ваннасы, су асты душы) және балшық 
терапиясы - балалар реабилитациясының негізгі аспаптық негізің қалыптастырады. Халықаралық 
жүйелі шолулар мен мета-анализдер осы аппараттық әдістердің ЦСА-мен ауыратын балалардың 
моторлық функциясын жақсартуда, спастикалықты азайтуда клиникалық тиімді екенін дәлелдейді. 
Аппараттарды дұрыс үйлестіріп, мультидисциплинарлық топ шеңберінде кешенді қолдану Ұлттық 
балаларды оңалту орталығы тәжірибесінде балалардың функционалдық мүмкіндіктерін арттырып, 
оңалту процесін жеделдетуге мүмкіндік береді. 

